
                                     Janúar

Aðalfundur BV og kosning fulltrúa til Búnaðarþings (2007)
Eins og auglýst hefur verið á heimasíðu BV hefur stjórn BV ákveðið að aðalfundur BV verði 5. apríl 2006. Stjórn BV hefur jafnframt ákveðið að kosning þingfulltrúa til Búnaðarþings (2007) muni fara fram á fundinum nema fram komi krafa um almenna kosningu ekki síðar en 6 vikum fyrir aðalfund, samanber ákvæði í samþykktum Bændasamtaka Íslands. Félagatal liggur frammi á skrifstofu BV.

Frjótæknanámskeið

Nautastöð Bændasamtaka Íslands hefur auglýst að stefnt sé að réttindanámskeiði fyrir frjótækna í mars eða apríl ef næg þáttaka fæst.  Upplýsingar hjá Sveinbirni á nautastöðinni.

Ný ungnaut í dreifingu

Eftirtalin naut eru nú  komin í dreifingu eða verða tekin í notkun á næstu vikum:







Faðir: 

Móðir:

Móðurfaðir
Fjalli 04040 

frá Fjalli.              
Hófur 

Komma

Punktur

Hengill 04037 

frá Lambhaga.  

Túni    

Sara       
Blakkur 93026

Jaxl 04027 

frá Egilsstaðakoti.   
Stígur 

Tunga   
Blíður 96166 

Búsæll 04025 

frá Litla-Ármóti. 
Hófur 

Búprýði 
Smellur 92028

Stássi 04024 

frá Syðri-Bægisá. 
Stígur  

Stássa   

Frískur 94026

Rauður 04021 

frá Túnsbergi.    
Hófur  

Pysja    

Smellur 92028 

Kútur 04018 

frá Vöglum.         
Fróði  

Hekla    
Mori 88026

Ætternisgreining hrossa

Þeir sem áhuga hafa á að láta taka DNA sýni úr hrossum sínum en hafa ekki pantað sýnatöku geta enn pantað á skrifstofu BV í síma 437 1215 eða með tölvupósti á netfangið ga@bondi.is. Gefa þarf upp áætlaðan fjölda og hvort einhverja gripi þurfi að einstaklingsmerkja.

Þá eru örmerkingamenn hvattir til að taka til í pappírunum hjá sér og senda einstaklingsmerkingablöð inn til skráningar. Sjálfsagt er fyrir hesteigendur að ýta á eftir því að gögnum sé skilað, það er þeirra hagur að vottorðum sé skilað þar sem skylt er að einstaklingsmerkja (ör-eða frostmerkja) öll ásett folöld við hlið móður fyrir tíu mánaða aldur. Til að fá A-vottun á folöld þarf merking að hafa farið fram og vottorði skilað til skráningar fyrir 1. mars árið eftir að þau fæðast. 

dkBúbót – námskeið á næstunni.

Tveggja daga námskeið ætlað byrjendum jafnt sem lengra komnum verður haldið á Hvanneyri dagana  24.-25. janúar nk. ef næg þátttaka fæst. Námskeiðið er frá kl. 10-17 báða dagana.

Þátttakendur koma með eigin tölvur og vinna með sín bókhaldsgögn. Tölvur þátttakenda verða yfirfarnar m.t.t. vírusvarna o.fl. Vírusvarnarforritið Lyklapétur verður á sérstöku tilboðsverði til þátttakenda. Námskeiðsgjald er 6.000 kr. Námskeiðið er styrkt af Upplýsingatækni í dreifbýli.

Leiðbeinendur verða Guðrún Sigurjónsdóttir frá Búnaðarsamtökum Vesturlands og Baldur Óli Sigurðsson frá Bændasamtökum Íslands.

Skráning og nánari upplýsingar á skrifstofu Búnaðarsamtakanna s. 437-1215.

Skil á launamiðum 2006

Form launamiða, RSK 2.01, er að mestu óbreytt frá fyrra ári. Skilafrestur þeirra sem skila launamiðum á pappír er til 26. janúar 2006. Skilafrestur á tölvutæku formi er hins vegar til 6. febrúar 2006. Ekki er hægt að keyra út launamiða eða senda þá rafrænt úr dkBúbót fyrr en ný uppfærsla berst notendum. Á þessari stundu liggur ekki fyrir hvenær það verður en stefnt er á að það verði fyrr en undanfarin ár. Upplýsingar um nýtt launaár, s.s. breyttan persónuafslátt og skattprósentu kemur með nýju uppfærslunni og því ráðlagt að bíða með launaútreikning þangað til. Nýrri uppfærslu verður væntanlega dreift þegar líður á  næstu viku.
Gæðastýring í sauðfjárrækt - forðagæsla.
Nú styttist óðum í að búfjáreftirlitsmenn fari af stað í vorskoðunarferðir en þeim  á að vera lokið fyrir 15. apríl ár hvert. Við vorskoðun þurfa  þátttakendur í gæðastýringu í sauðfjárrækt að hafa í lagi skráningu á öllum skyldueyðublöðum fram til skoðunardags.

Það sem þarf að vera til staðar:

· Túnakort – uppdráttur eða túnaskrá,   þar sem fram koma upplýsingar um túnspildur og stærð þeirra. (Eyðublað, grunnupplýsingar 5-A, má nálgast á sama stað og önnur eyðublöð)

· Grunnupplýsingarblöðin  1-A,  2-A,  3-A og 4-A 

· Skráningarblöðin sem skrá þarf árlega: Atburðir 1-A,  Beit 1-A eða Beit 2-A,  Jarðrækt 1-A og Uppskera 1-A,  Fóðrun 1-A,  Fóðrun 2-A,  Aðstæður 1-A og Aðstæður 2-A,  Lyf 1-A, Lyf 2-A, Lyf 3-A og Lyf 4-A.

Eyðublöðin má nálgast á heimasíðu B.Í. (www.bondi.is) og B.V.  (www.buvest.is) undir liðnum eyðublöð eða á skrifstofum BV  síma 437 1215 eða 456 3773. Í fyrra voru eyðublöðin send frá B.Í. til allra þátttakenda í gæðastýringunni, ekki liggur fyrir hvort svo verður í ár en vonandi þó.

Þegar búfjáreftirlitsmaður kemur í vorskoðun á gæðahandbókin að vera á vísum stað og tilbúin til skoðunar, öll eyðublöð skulu útfyllt fram að þeim tíma, þ.e. frá síðustu skoðun. Athugið að ef útfyllingu er ábótavant kostar það annaðhvort aukaferð skoðunarmanns á kostnað bónda eða að bóndi þarf að gera sér ferð á skrifstofu BV til að ganga frá skráningu. 

Brúsar og glös vegna sauðfjársæðinga

Ef einhversstaðar liggja enn brúsar og/eða glös vegna sauðfjársæðinga í desember eru viðkomandi beðnir um að senda það til skrifstofu BV sem fyrst.  Sauðfjársæðingar á vegum Sauðfjársæðingastöðvar Vesturlands gengu ágætlega í desember. Þátttaka og nýting liggur ekki alveg fyrir en allt stefnir í að sæddar hafi verið tæplega 15.000 ær sem er það mesta til þessa. Mest sæði var pantað úr Lunda, Lása, Lóða, Gaddi og Ormi þar af 2.603 skammtar úr Lunda sem var um 16 % af öllu pöntuðu sæði, hann gaf hins vegar 1.667 skammta sem þykir mjög gott. Mest sæði var hins vegar tekið úr Gaddi alls 2.022 skammtar sem er með því al mesta sem gerist. Aðrir hrútar sem gáfu meira en 1.000 skammta eru Lási, Lundi, Lóði, Týr, Áll, Þokki, Langi-Dalur, Ormur og Rússi. 

Dómablöð -  Afkvæmarannsóknir

Síðast liðið haust voru dómablöð skilin eftir hjá all nokkrum bændum til nánari úfyllingar. Enn eiga nokkrir þeirra eftir að skila þessum blöðum (frumritum) til okkar útfylltum og eru þeir beðnir um að gera það strax.

Ef enn eru einhverjir sem ætluðu að gera upp styrkhæfar afkvæmarannsóknir í sauðfjárrækt og hafa ekki skilað gögnum til úrvinnslu hjá BV eða fullbúnum rannsóknum sjálfir, eru þeir beðnir að koma gögnum til BV sem allra fyrst. 

Fjárbækur – Fjárvís,  lokaskil  1. mars

Síðasti skiladagur á fjárbókum nálgast óðum hjá þeim sem eru í gæðastýrðri sauðfjárrækt. Þeir sem ekki skila fyrir þann tíma falla sjálkrafa út úr gæðastýringunni og verða þar með af gæðastýringarálagi þessa árs auk jöfnunargreiðslna ef jöfnunargreiðslugrunnur er til staðar fyrir búið á annað borð. (Ath – aldrei er greitt álag fyrir holdfyllingarflokk P og fituflokka 4 og 5). Látið það ekki henda ykkur að falla úr gæðastýringu vegna síðbúinna skila fjárbóka. 

Nokkrar ábendingar varðandi sauðfjárskýrsluhaldið.

Nokkuð hefur borið á því að skýrsluhaldarar sleppi því að skrá einstaka lykla í fjárbækurnar ef þeim finnst liggja í augum uppi miðað við framhaldið hvað á að koma í viðkomandi reit. Þetta á t.d. við um reitinn "Afdrif fangs". Slík vinnubrögð eru óviðunandi gagnvart þeim sem skrá upplýsingarnar inn oftast á miklum hraða og hafa ráðunautar því þurft að eyða allt of miklum tíma í þessar skráningar og leiðréttingar. Vel færðar og læsilegar fjárbækur skila einfaldlega réttari niðurstöðum.


Í lambabók (þessa bláu) er æskilegt að skrá sem mestar upplýsingar en vegna uppgjörs er nauðsynlegt að skrá í dálkana "Gengur undir" og "Afdrif haust" auk fallþunga. Lífþunga ásetningslamba, smálamba og lamba sem bíða slátrunar er æskilegt að skrá svo hægt sé að meta fallþunga út frá meðaltals kjötprósentu og þar með hafa sem réttastar upplýsingar um afurðir. Flokkun er eðlilegt (en ekki nauðsynlegt) að skrá jafnhliða fallþungaskráningu. Ef skilað er ársuppgjöri (gulu bókinni) er til viðbótar nauðsynlegt að skrá upplýsingar í dálkana "Afdrif fangs", "Kyn", "Burður", "Númer", "Afdrif vor" og "Fósturmóðir" ef lambið hefur verið vanið undir. ATH - upplýsingar um lambið á alltaf að skrá hjá raunverulegri móður. Vegna kynbótastarfsins er æskilegt að skrá föður lambanna þó það sé ekki skilyrði vegna uppgjörs eða gæðastýringar.


Nokkuð hefur borið á því að skýrsluhaldarar viti ekki hvernig skrá skuli lömb  sem misst hafa númer og ekki hægt með öðrum hætti að ættfæra þau (fallþungi og/eða lífþungi í vanskilum). Þegar séð verður hvaða ær vantar lömb í fjárbókinni er hægt að setja þessi “óskilalömb” hjá líklegustu móðurinni en setja jafnframt tölulykilinn 9 í dálkinn “vigtun númer”. Með þessu móti kemur fallþungi lambsins inn í heildaruppgjör búsins en er ekki reiknaður inn í einkunn hjá viðkomandi á og ruglar þar með ekki samanburðareinkunn hennar.


Sama á við um skráningu í Fjárvísi, en þar lenda margir í vandræðum með númerslausu lömbin og við keyrslu á villuprófun kemur fram að upplýsingar vantar um ákveðin lömb (númer), hugsanlega eru þetta lömb sem hafa ekki skilað sér af fjalli eða eru mögulega einhver af þessum númerslausu lömbum. Þegar séð verður hvaða lömb (númer) forritið gerir athugasemdir við, að þá er í raun það sama gert og í fjárbókinni þ.e. að lífþungi og fallþungi eru settir á líkleg vanskilanúmer. Í Fjárvísi er þetta þó aðeins frábrugðið því tölustafurinn 9 er skráður í hópnúmer þegar lífþungi er skráður. Ef lífþungi liggur ekki fyrir (sem er ekki óeðlilegt) verður að skálda hann, því öðruvísi er ekki hægt að skrá 9 í hópnúmer og ekki hægt að halda áfram og skrá (vanskila)fallþunga á sama númer. Hægt er að skrá (vanskila)fallþunga eins og hann kemur fyrir á vigtarseðli eða skrá meðalfallþunga þeirra skrokka sem númer eru ekki þekkt fyrir.


Í Fjárvísi er ferlið eftirfarandi:

   Valdir eru liðirnir: “Gögn”  -  “Skráningar um lömb  -  “Skráning/lagfæring á lifandi þunga lamba”  (velja vigtun) -  “Númer lambs” (eitthvað lambsnúmer sem upplýsingar vantar um samkvæmt villulista)  -  “þungi lamba á fæti” (skálda ef ekki annað)  -  í “Hópnúmer” skal skrifa 9 eða velja F4 á lyklaborði og velja þar undir úr töflu “9 Ekki í einkunnaútreikning”.


Því miður er forritið þannig úr garði gert, að ekki er hægt að skrá fallþunga á heimaslátruð lömb nema flokkun fylgi með. Því verður að “skálda” flokkunina, t.d. O2 eða R3 en O og R eru algengustu vöðvaflokkarnir og ættu því að skekkja niðurstöður minnst nema meðaltal flokkunar búsins sé hærra. Þetta getur haft einhver áhrif á hrútauppgjör ef  einhver ákveðinn hrútur á mun fleiri heimaslátruð lömb en aðrir, en öðruvísi komast þessi lömb ekki inn í búsuppgjör.


Að lokum er brýnt fyrir bændum að skrá ætterni hrúta inn í skýrsluhaldið, líka ætterni aðkeyptra hrúta því með því móti verða allar niðurstöður sem byggja á ætternisupplýsingum áreiðanlegri t.d. BLUP-kynbótamat.

